
கேள்வியும்





மாட்டாது. இந்த விஷயத்தைத் தெளிவாக நிரூபித்தவர் பியான்ஸ் தேசத்து விஞ்ஞான சாஸ்திரி பாஸ்டியர் 
என்பவர் ஆவார்.

பால் புளிக்கிறது. அதற்குக் காரணம் பால் உயிர்கள் தான் என்று அறிஞர்கள் கூறுகிறார்கள். ஆனால் அந்த உயிர்கள் பாலிலேயே உற்பத்தியாகின்றனவா அல்லது வெளியிலிருந்து போய்ச் சேருகின்றனவா? ஒரு 
பாத்திரத்தில் பாலை விளிம்புவரை நிறைத்து, அதை நன்றாகக் காய்ச்சி அதிலுள்ள உயிர்களைக் கொன்றுவிட்டு, அதற்குள் காற்றுப் புகாதபடி அடைத்துவிட்டால், அதன்பின் எவ்வளவு காலமானாலும் சரி, அந்தப் பால் புளிப்பதேயில்லை. ஆனால் பாத்திரத்தைத் திறந்ததும் பால் புளிக்க ஆரம்பித்து விடுகிறது. ஆயினும் அந்தப் பாத்திரத்தை மலைமேல் கொண்டுபோய்த் திறந்து அடைத்தால் அப்படிப் புளிப்பதில்லை காற்றில் பால் உயிர்கள் உள. அவைதான் பாலில் கலந்து புளிக்கச் செய்கின்றன. மலைமேலுள்ள காற்று அதிக கத்தமாயிருப்பதால் அதில் அந்த உயிர்கள் அதிகமாகக் காணப்படுவதில்லை. அதனால்தான் மலைமீது பால் அவ்வளவு எளிதில் புளித்துவிடுவதில்லை. ஆகவே உயிர்கள் உயிரில்லாதவைகளிலிருந்து உற்பத்தியாவதில்லை; தம்மைப்போன்ற உயிர்களிலிருந்துதான் உற்பத்தியாகின்றன.

ஆதலால் பழம் அழுகிப்போவதால் புழுக்கள் உற்பத்தியாவதில்லை. காற்றிலுள்ள புழு முட்டைகள் பழத்தில் போய்ச் சேர்கின்றன. பழம் அழுகும் பொழுதுதான் அவை புழுக்களாக வெளிவர முடியும். அதனால் பழம் அழுகும்பொழுது நமக்குப் புழுக்கள் தெரிகின்றன.

263 அப்பா! பாத்திரங்களுக்கு ஈயம் பூசுகிறார்களே, அதற்குக் காரணம் என்ன?

